
MINUTI

Il-Minuti tal-Laqgħa Nru 45, li saret fil-5 ta’ Ġunju 2019, ġew konfermati.

IĊ-CHAIRPERSON (Onor. Beppe Fenech Adami): Nilqagħkom għal din il-laqgħa ta’  dan il-Kumitat u ngħaddi mal-ewwel għall-korrispondenza. 

KORRISPONDENZA

IĊ-CHAIRPERSON: Ninforma lill-Kumitat li l-Awditur Ġenerali kkomunika miegħi permezz ta’ ittra datata 6 ta’ Ġunju fejn infurmani li l-Uffiċċju tiegħu se jkun qed jagħmel eżerċizzju ta’ analiżi u moniteraġġ ta’ diversi entitajiet tal-Gvern u sussegwentament jirrapporta fuqhom u offra li kull meta jkun hemm publikazzjoni ta’ xi rapport dwar dan l-eżerċizzju, l-uffiċċju tiegħu jkun dispost jagħmel preżentazzjoni lil dan il-Kumitat. Jien nilqa’ din it-talba, u nagħtih il-kelma tiegħi li meta jkun hemm dawn ir-rapporti, u sakemm ikun possibbli, tkun ħaġa tajba li jiġu skrutinizzati minn dan il-Kumitat, wara li tkun saret preżentazzjoni mill-istess Uffiċċju tal-Awditur Ġenerali.

Ngħaddu issa għall-item li jmiss fuq l-aġenda.






















KONTINWAZZJONI TAD-DISKUSSJONI DWAR IR-RAPPORT TAL-AWDITUR ĠENERALI INTITOLAT “A REVIEW OF THE CONTRACT FOR MOUNT CARMEL HOSPITAL’S OUTSOURCED CLERICAL SERVICES”.

IĊ-CHAIRPERSON:  Illum hawn preżenti s-Sur Shaun Camilleri li ġie mitlub jixhed u għalhekk nitlob li jissejjaħ fil-Kamra. 

Is-Sur Shaun Camilleri daħal fil-Kamra tal-Kumitat. 

IĊ-CHAIRPERSON:  Sur Camilleri, l-ewwel se tingħata l-ġurament imbagħad inkunu nistgħu nibdew bil-mistoqsijiet.

IS-SUR SHAUN CAMILLERI: Jien, Shaun Camilleri, naħlef li ngħid is-sewwa, is-sewwa kollu, u xejn ħlief is-sewwa. Hekk Alla jgħinni.

IĊ-CHAIRPERSON: Sur Camilleri, inti ġejt imsejjaħ sabiex tixhed quddiem dan il-Kumitat li qed jagħmel analiżi dwar ir-rapport tal-Awditur Ġenerali fuq il-kuntratt ta’ servizzi klerikali ġewwa Mount Carmel Hospital (MCH). Nitolbok tinforma lill-Kumitat x’inhi l-professjoni tiegħek u x’kienet il-kariga tiegħek ġewwa MCH.

IS-SUR SHAUN CAMILLERI: Jien accountant by profession u dħalt naħdem ġewwa MCH f’April 2016 bħala financial controller fejn kont il-head of finance tal-entità kollha. Spiċċajt naħdem fl-isptar fi Frar ta’ din is-sena.

IĊ-CHAIRPERSON: Naturalment inti konxju ta’ dan ir-rapport.

IS-SUR SHAUN CAMILLERI: Iva, qrajtu.

IĊ-CHAIRPERSON: Tista’ tgħidilna b’mod ġenerali x’taf fuq dan il-kuntratt partikolari tas-servizzi klerikali esterni għal ġo MCH?

IS-SUR SHAUN CAMILLERI: Naf li dan il-kuntratt kien sar qabel dħalt naħdem l-isptar u safejn naf jien kienet l-ewwel darba li kien hemm kuntratt għal clerical services. Kif jgħid ir-rapport kien hemm żieda fin-neċessità u żdiedu s-servizzi. 
IĊ-CHAIRPERSON: Tista’ tgħidilna kif kien l-operat?

IS-SUR SHAUN CAMILLERI: Kien operat tajjeb.

IĊ-CHAIRPERSON: Kif kienet l-istruttura operattiva ta’ kif kien qed jaħdem MCH fir-rigward tal-istaff tiegħu kif ukoll fir-rigward ta’ dan l-outsourcing contract?

IS-SUR SHAUN CAMILLERI: Jien kont qisni nirregola l-pagamenti u l-invoices.  99.9% tal-impjegati tal-kuntratt jużaw il-palm reader biex jimmarkaw x’ħin jidħlu għax-xogħol u x’ħin joħorġu. Fl-aħħar tax-xahar niġbru r-readings u wara li jsiru xi aġġustamenti meħtieġa, nibagħtuhom lis-supplier, li f’dan il-każ huwa J.F. Services. Min-naħa tiegħu l-kuntrattur kien iħallas il-pagi, ilesti l-invoice u wara li niċċekkjaw l-invoice u naraw li bħala sigħat taqbel ma’ dak li kienu jgħidu l-palmings, nipproċessawha u nħallsuha. Dak huwa dak li kien ikolli x’naqsam miegħu jien, ħlief għal xi naqriet oħra bħal li nara fejn wasal il-pagament, timing differences, eċċ.

IĊ-CHAIRPERSON: Jien qed nifhem li dan huwa kuntratt li meta dħalt inti f’April 2016 kien diġà ffirmat.

IS-SUR SHAUN CAMILLERI: Eżatt.

IĊ-CHAIRPERSON: Taf ukoll li dan kien kuntratt għal terminu speċifiku u wara li jiskadi kien jerġa’ jiġi mġedded.

IS-SUR SHAUN CAMILLERI: Eżatt.

IĊ-CHAIRPERSON: Tista’ tagħtini l-background ta’ kif dan il-kuntratt kien jiġi mġedded qisu awtomatikament, fis-sens li jiġi rolled over minn sena għal sena mingħajr ma almenu ssir analiżi ta’ jekk hux il-każ li tinħareġ sejħa ġdida, li tinnegozja termini ġodda, jew li jkun hemm xi aġġustamenti?

IS-SUR SHAUN CAMILLERI: Jien ma kontx il-persuna nkarigata biex nara fejn wasal il-kuntratt u jekk għandux jiġi mġedded. Għal dak ix-xogħol hemm in-nies tal-procurement. Jien kont nidħol biss fuq meta jsiru l-pagamenti għax ma jagħmilx sens li l-financial controller li jkun qed joħroġ il-pagament lil Mr “X” ikun l-istess persuna li tagħżel lil Mr “X” għal kuntratt ieħor.

IĊ-CHAIRPERSON: Jiġifieri inti, bħala financial controller, ma kontx tkun involut fl-estensjoni tal-kuntratt?

IS-SUR SHAUN CAMILLERI: Le, l-uniku involviment li ġieli kien ikolli kien li kont inkun parti minn selection board. Ġieli kont inkun iċ-Chairperson f’tenders varjati, minn ikel s’affarijiet ta’ manutenzjoni, bħal airconditioners, fejn ir-rwol tiegħi kien li nara li l-membri tal-bord qegħdin jaqblu u m’hemm xejn ħażin, imma ma kontx il-persuna li nagħżel kemm se jkun twil iż-żmien tat-tender, x’inhuma l-ispecifications, eċċ.

IĊ-CHAIRPERSON: Jiġifieri inti qatt ma staqsejt jew kont involut fuq il-kwestjoni ta’ li kellek kuntratt ta’ sentejn...?

IS-SUR SHAUN CAMILLERI: Le. Ġieli ġbidt l-attenzjoni lill-persuni rilevanti li kuntratt ikun wasal biex jiskadi.

IĊ-CHAIRPERSON: Imma effettivament dan il-kuntratt skada għal darba darbtejn u għadu hemm sal-lum. Lil min kont tiġbed l-attenzjoni?

IS-SUR SHAUN CAMILLERI: Lill-persuna li kienet tieħu ħsieb il-kuntratti kont ngħidilha li pereżempju jkun fadallu sitt xhur ħalli taħseb għal ieħor. Kont nagħmel dan b’email jew by word of mouth.

IĊ-CHAIRPERSON: Ma’ min kont tikkomunika?

IS-SUR SHAUN CAMILLERI: Mal-persuna tal-procurement, Rita Zammit, li llum m’għadhiex taħdem hemmhekk.
 
IĊ-CHAIRPERSON: Allura m’intix f’pożizzjoni tgħid jekk fil-fehma tiegħek kenitx good practice jew le...

IS-SUR SHAUN CAMILLERI: Le, ma nistax nikkummenta għax it was out of my remit. 

IĊ-CHAIRPERSON: L-Awditur jgħid li oriġinarjament dan kien kuntratt li kellu jiswa tant, però imbagħad l-ispiża tiegħu splodiet f’termini ta’ miljuni, u jgħid ukoll li this is definitely bad practice għax ma jistax ikollok kuntratt li kellu jiswa ċertu ammont, jiġi jiswa fil-fatt sitta jew seba’ darbiet aktar, ninsew ir-regolamenti kollha tat-tendering, eċċ, u nibqgħu nagħtu speċi ta’ an extended direct order. X’tikkummenta dwar dan?

IS-SUR SHAUN CAMILLERI: My take is that when I sought guidance ġejt iggwidat b’tali mod li la s-servizz sar u hemm il-firem u kollox kif suppost, allura l-invoices iridu jitħallsu. Fl-aħħar mill-aħħar konna qegħdin inħallsu l-pagi tan-nies.

IĊ-CHAIRPERSON: Però inti, bħala financial controller ma kienx kompitu tiegħek li tara – u qiegħed nistaqsi għax ma nafx – jekk il-finanzi pubbliċi humiex jiġu utilizzati bl-aqwa mod possibbli? Din hija xi ħaġa li jikkummenta ħafna fuqha l-Awditur, u jagħti wkoll ċamata għax jgħid li dan huwa kuntratt li sploda fid-dimensjoni tiegħu u qisu ħadd ma... Kważi kważi ġġedded without no questions asked, rolling over minn sena għal sena. Din il-materja qatt ma ġiet diskussa bejnietkom?

IS-SUR SHAUN CAMILLERI: Mingħajr ma nidħol fil-mertu ta’ jekk kellux jiġi mġedded, ngħid li jien aktar kont inħossni qisni l-kap tal-familja; nara li għandi “dawn” il-bżonnijiet, nara li għandi “dawn” ir-riżorsi u nara x’nista’ nagħmel biex inġebbed ir-riżorsi sabiex ilaħħqu mal-bżonnijiet. F’dak il-każ kont nitkellem mad-Direttur Ġenerali u ġieli anke mas-Segretarju Permanenti dwar xi spejjeż ikolli u li jkolli bżonn iktar flus... Għamilna anke laqgħat mal-Finanzi to contain the increase in expenses. Dak huwa li sar min-naħa tiegħi għax jien ma kellix kontroll fuq kemm jiġu reklutati u x’servizzi qed isiru.

ONOR. ROBERT CUTAJAR: Bħala uffiċjal pubbliku qatt ma ħassejt il-bżonn jew l-obbligu li tiġbed l-attenzjoni? Hawnhekk qed nitkellmu fuq flejjes pubbliċi. Tajjeb li tinkwieta li fl-aħħar tax-xhur kulħadd jitħallas, però qatt ma xegħlitlek bozza meta bdejt tara l-ispejjeż telgħin, telgħin u telgħin?

IS-SUR SHAUN CAMILLERI: Kif għedtilkom diġà, jien ġbidt l-attenzjoni tad-Direttur Ġenerali u tas-Segretarju Permanenti, però ma ħassejtx li kien fil-kompitu tiegħi li niddeċiedi kemm hemm bżonn riżorsi u kemm hemm ħsara fl-isptar u x’hemm bżonn isir.

ONOR. ROBERT CUTAJAR: Jiġifieri min-naħa tiegħek ġbidtha l-attenzjoni.

IS-SUR SHAUN CAMILLERI: Iva.

ONOR. ROBERT CUTAJAR: Diversi drabi?

IS-SUR SHAUN CAMILLERI: Darbtejn jew tlieta. Ma kenux ikunu kollha dokumentati għax kont inċempel u ngħidilhom “isma’, qed nara hekk”, jew “ara x’se nagħmlu”, jew “ejjew niltaqgħu biex nitkellmu dwar dan”.

ONOR. ROBERT CUTAJAR: Kemm inqabeż il-baġit f’termini ta’ flus meta kont responsabbli int?

IS-SUR SHAUN CAMILLERI: Ma niftakarx bl-amment.

ONOR. ROBERT CUTAJAR: Ir-rapport rajtu?
IS-SUR SHAUN CAMILLERI: Iva, imma ma qgħadtx nimmemorizza l-ammonti. Illum il-ġurnata m’għadnix naħdem hemm.

ONOR. ROBERT CUTAJAR: Però hawnhekk m’aħniex qegħdin nitkellmu fuq €10 jew €20.  Fuq kemm qegħdin nitkellmu? B’kemm inqabeż il-baġit?

IS-SUR SHAUN CAMILLERI: L-Awditur isemmi li fejn f’Jannar kellna spiża ta’ €678 kull siegħa, at one point dan l-ammont tela’ għal €1,500, jiġifieri kważi rdoppja.

ONOR. ROBERT CUTAJAR: F’kemm terminu ta’ żmien? 

IS-SUR SHAUN CAMILLERI: Jiġifieri kemm kienet l-ispiża totali f’sena? 

ONOR. ROBERT CUTAJAR:  Iva.

IS-SUR SHAUN CAMILLERI:  Bl-amment ma nistax niftakar kull figura, imma konna nonfqu...

IĊ-CHAIRPERSON: L-Awditur isemmi l-figura ta’ €3 miljuni fis-sena. Fil-fatt f’paragrafu 1.2.2 tar-rapport l-Awditur jgħid li 9% tal-baġit kollu allokat għall-MCH spiċċa jiġi utilizzat to finance this outsourcing.

IS-SUR SHAUN CAMILLERI: Sounds about right.

IĊ-CHAIRPERSON: L-Awditur josserva li dan huwa kuntratt li baqa’ jitħaddem mingħajr ma kien hemm proċess tajjeb biżżejjed biex jiġi eżaminat jekk dawk in-nies li kienu qegħdin jiġu ngaġġati kienx hemm bżonnhom jew le. Inti kellek diskussjoni dwar il-bżonn li jiġu ngaġġati clerical staff?  Taf xi ħaġa dwar dan?

IS-SUR SHAUN CAMILLERI: Le, jien ma kontx niġi nvolut meta kienu jiġu reklutati clerical staff għax kif diġà għedt, jien m’iniex l-owner ta’ dan il-kuntratt imma kont nara l-ħinijiet li jaħdmu. Irnexxieli nixgħel il-bozza għax kultant kont nara li kkomparat max-xahar ta’ qabel ikun hemm iktar ħaddiema, però ma nistax ngħid kemm għax ma niftakarx. Meta kont nestrapola l-figuri u nara li se tkun xi ħaġa materjali għall-budgets tiegħi, kont nitkellem mad-Direttur Ġenerali u ngħidlu “naħseb li sax-xahar id-dieħel l-ispiża se titla’ “daqshekk” u jista’ jkun li mhux se tkun sostennibbli bil-finanzi li għandna bħalissa. X’nistgħu nagħmlu?”.

ONOR. ROBERT CUTAJAR: Illum tirrikonoxxi li l-affarijiet setgħu saru ħafna aħjar u b’responsabilità?

IS-SUR SHAUN CAMILLERI: Iva, setgħu saru aħjar. Forsi seta’ kien hemm iktar kommunikazzjoni, però min-naħa l-oħra l-isptar huwa li hu. Ma nafx jekk inti qattx dħalt fih, imma li hu żgur hu li l-isptar għandu ħafna u ħafna żmien u kuljum kienet tinqala’ xi problema li jaqa’ xi mkien, jew jinkiser xi mkien jew ikun hemm xi ilma dieħel minn xi mkien. Jien qatt m’erfajt dik ir-responsabilità biex nista’ nirrispondi jekk minn uża dan il-kuntratt kienx on the right side of history.

IĊ-CHAIRPERSON: L-Awditur jitkellem fuq din is-sistema anomala li kien hemm ġewwa MCH, fejn fuq binarju wieħed kellek il-ħaddiema tal-post, imbagħad b’mod parallel, ma jikkonverġu mkien, kien hemm dawn l-outsourced clerks. X’inhu l-kumment tiegħek? L-Awditur, fir-rapport tiegħu huwa iebes ħafna għax jgħid li donnu l-id il-leminija ma kenitx taf x’qed tagħmel l-id ix-xellugija u donnu ma kien hemm ebda komunikazzjoni qisu li dawn iż-żewġ fergħat ta’ ħaddiema ma kenux jiltaqgħu. What’s your take on this?
IS-SUR SHAUN CAMILLERI: I don’t really have a take because it is not within my remit and my professional expertise. Xogħli kien li mmexxi l-accounts, nara li l-invoices jidħlu fil-ħin and I liaise with suppliers biex nara xi problemi jkollhom, però jekk kien jiġi x’individwu jgħidli li ilu xi sitt xhur ma jitħallas, kont nara fejn weħlet l-invoice, nara x’ġara u nara għalfejn ma tħallasx.  Kont ukoll nipprepara l-budgets, tal-inqas darba fil-ġimgħa nitkellem mad-Direttur Ġenerali dwar x’xogħol kien hemm bżonn, x’data rridu nippreparaw, u nirrispondu mistoqsijiet parlamentari.  Żgur li ma kellix ċans nidħol fuq għalfejn għandna skrivan tas-Servizz Pubbliku u skrivan tal-kuntrattur li qed jimxu taħt proċeduri differenti.

IĊ-CHAIRPERSON: Inti li qiegħed fil-professjoni taħseb li hija good practice li jkollok sitwazzjoni fejn għandek qisu żewġ kategoriji ta’ nies li assolutament qegħdin jaħdmu b’mod indipendenti minn xulxin u li mkien donnhom ma jikkonverġu?

IS-SUR SHAUN CAMILLERI: Milli fhimt minn dak li qal l-Awditur, mhux jaħdmu differenti minn xulxin, imma jaħdmu ġewwa l-istess sptar u jiġu regolarizzati b’mod differenti. Jekk il-ħaddiema tas-Servizz Pubbliku jaqgħu taħt l-HR Department, jista’ jkun li dan mhux kbir biżżejjed biex ikopri l-ammont ta’ outsourced clerks u cleaners li hemm. 

IĊ-CHAIRPERSON: L-Awditur jitkellem dwar il-capacity building excercise (CBE). Inti b’xi mod konxju li sar dan is-CBE?

IS-SUR SHAUN CAMILLERI: Dan l-eżerċizzju kien isir kull sena. Jien, bħala manager, kont nirċievi email biex nara xi bżonnijiet għandi fid-dipartiment tiegħi u nissottomettihom lill-HR. Wara dan kollu, l-HR kienu jiġbru kollox u jien kont nara x’inhi x-xewqa, jew x’għandna bżonn. Użajt il-kelma “xewqa” għar-raġuni li jekk jintalbu għaxra min-nies qatt ma kienu jiġu għaxra, u lili dan kien jagħmilli differenza fil-baġit għax jekk għandna bżonn għaxra li se jiswew €100, imma fil-verità konna nieħdu tnejn, mela allura se nonfqu €20. U jien kont nuża dawk in-numri u dak is-CBE biex nipprova nagħmel baġit bl-iktar mod viċin għas-sena ta’ wara. 

IĊ-CHAIRPERSON: Allura tikkonferma li kien għaddej CBE.
IS-SUR SHAUN CAMILLERI: Kien isir kull sena. 

IĊ-CHAIRPERSON: U l-iskop ta’ dan l-eżerċizzju kien biex taraw fejn għandkom nuqqasijiet ta’ ħaddiema biex tkunu tistgħu tagħmlu talba għal iżjed ħaddiema.

IS-SUR SHAUN CAMILLERI: Eżatt.

IĊ-CHAIRPERSON: L-Awditur jinnota li filwaqt li kien isir dan l-eżerċizzju, imkien, fl-ebda mument ma ġie ndikat li kien hemm bżonn numru ta’ clerical staff. Tikkonferma?

IS-SUR SHAUN CAMILLERI: Iva, nikkonferma. Għalkemm id-deċiżjoni ma kenitx tiegħi, ir-raġuni għal dan kienet li s-CBE imur għand l-HR ċentrali tal-Ministeru u peress li l-HR ċentrali tal-Ministeru ma jsiblux skrivana, għax il-Gvern milli stajt nifhem ma kienx qed jimpjega skrivana kif nafuhom “tal-eżami”, allura d-dipartimenti u l-entitajiet kienu qed jużaw l-outsourced clerks to fill in those gaps. Dik hija r-raġuni għalfejn ma jitniżżlux fis-CBE. With hindsight ngħid li kellhom jitniżżlu wkoll sabiex wieħed juri l-istampa sħiħa.

IĊ-CHAIRPERSON: Jiġifieri sar eżerċizzju biex taraw x’hemm bżonn ħaddiema...

IS-SUR SHAUN CAMILLERI: Tobba, nurses...

IĊ-CHAIRPERSON: ...u minkejja li f’dan l-istess eżerċizzju ma ġiex indikat li kien hemm bżonn clerical staff, effettivament kien hemm dan il-kuntratt li permezz tiegħu daħlu numru sostanzjali ta’ ħaddiema “attaparsi” clerical staff.

IS-SUR SHAUN CAMILLERI: Mingħajr ma nidħol fil-mertu ta’ x’kienu jew ma kenux qed jagħmlu, jien inħares lejha bil-mod li qisni għandi bżonn nixtri affarijiet differenti minn żewġt iħwienet u se nagħmel shopping list waħda. Jien nippreferi nagħmel tnejn ħalli tiegħek nixtrihom mingħandek u tar-raġel ta’ ma’ ġembek nixtrihom mingħandu, però for record keeping purposes, għandek raġun, jekk isir holistic exercise, nemmen li jkun aħjar.

IĊ-CHAIRPERSON: Il-punt tiegħi hu li l-eżerċizzju sar u qal li għandna bżonn tobba, infermiera, eċċ., però mkien ma ġie enfasizzat li għandna bżonn clerical staff. Imma minkejja li minn imkien ma rriżulta li kellna bżonn clerical staff, effettivament għandna dan il-kuntratt, li qed jiġġedded minn sena għal sena, biex indaħħlu clerical staff. Kif tiġġustifikaha din?

IS-SUR SHAUN CAMILLERI: Naħseb li l-aħjar risposta li nagħtik hija li kemm domt hemm jien, jiġifieri tliet snin, kulma ġie jaħdem l-isptar kien skrivan wieħed biss mis-Servizz Pubbliku. U sptar ta’ 600 pazjent kif se tkoprih bi skrivan wieħed kull tliet snin?  Għalija, this was an alternative mechanism li kien qed joffri l-managment għal clerical staff.

IĊ-CHAIRPERSON: Iva, però r-rapport tal-Awditur appuntu jgħid li l-maġġor parti tan-nies li ġew ingaġġati b’dan il-kuntratt, effettivament ma kenux clerical staff. 

ONOR. ALEX MUSCAT: Le, f’paġna 22 l-Awditur jgħid li l-maġġor parti kienu clerical; kien hemm madwar terz li ma kenux clerical. 

IĊ-CHAIRPERSON: Jiġifieri terz ta’ dawk li daħlu bħala skrivana, ma kienu skrivana xejn. Qiegħed f’pożizzjoni li tgħidilna x’inhi r-retroxena ta’ dan kollu? Kuntratt għal skrivana kif spiċċa ntuża biex iddaħħlu nies biex iżommu s-slielem, biex nuża l-kliem użat mix-xhud li kellna l-ġimgħa l-oħra.

IS-SUR SHAUN CAMILLERI: Ma nħossnix kompetenti biex ngħidlek x’inhuma l-bżonnijiet tal-isptar. Kif diġà għedtlek tista’ tmur u tara b’għajnejk, però naf li kuljum kien jiġi xi ħadd jgħidli li daħal l-ilma “hemm”, li “hemmhekk” qed jitfarrak, li hemm travu qed jinqasam... Nemmen li xi ħaġa kien hemm bżonn issir. My take is useless. Ma nistax nifhem kif nista’ nagħti input fuq dak li sar, għax la kont involut fih u qed tistaqsini with hindsight.

IĊ-CHAIRPERSON: Biex inkun ġust miegħek, dan huwa reklutaġġ li sar fi żmien meta ma kontx inti financial controller. Tgħidli li forsi ma jaqax direttament fir-remit tiegħek ħlief li kont inkarigat mill-ħruġ tal-pagi.

IS-SUR SHAUN CAMILLERI: Eżatt. 

IĊ-CHAIRPERSON: U fl-inkarigu li kellek ma kont tidħol fuq jekk hux ġustifikat jew le, jew jekk hux over budget jew le.

IS-SUR SHAUN CAMILLERI: Le, kont nidħol fir-rigward ta’ jekk hux over budget. Kif diġà għedt, kont ġbidt l-attenzjoni tad-Direttur Ġenerali u tas-Segretarju Permanenti u ħallejtha f’idejhom.

IĊ-CHAIRPERSON: U kull meta ġbidt l-attenzjoni tad-Direttur Ġenerali u tas-Segretarju Permanenti qalulek biex tmexxi.

IS-SUR SHAUN CAMILLERI: Qaluli “issa naraw x’jista’ jsir u x’nistgħu nagħmlu”.

IĊ-CHAIRPERSON: X’kont tgħidilhom?

IS-SUR SHAUN CAMILLERI: Kont ngħidilhom li qed ninnota li kien qed jiżdied l-ammont ta’ nies.  Jien ma kontx naf li dawn kienu qed iżommu s-slielem għax kont inkun fl-uffiċċju tiegħi nirrispondi l-emails u nagħmel ix-xogħol tiegħi; ma kontx noqgħod indur ġol-isptar u nara x’inhu  jagħmel John jew Charlie.  Dawn l-affarijiet ħarġu wara. 

IĊ-CHAIRPERSON: Allura llum, with hindsight, tgħid li kien żball. Ma kienx allura kompitu tiegħek li tara li...?

IS-SUR SHAUN CAMILLERI: L-operat tal-kuntratt ma kienx kompitu tiegħi.

IĊ-CHAIRPERSON: U lanqas kien kompitu tiegħek li tara li l-ispiża titnaqqas kemm jista’ jkun? Xogħlok qisu kien biss li tara li jekk hemm kont, jitħallas.

IS-SUR SHAUN CAMILLERI: Hawnhekk m’aħniex qegħdin nitkellmu fuq spiża ta’, pereżempju, toilet paper, fejn stajt nevalwa li jekk qabel kollna nużaw 100 roll fil-ġimgħa u f’daqqa waħda qed nużaw 300, allura qed tiġri xi ħaġa. Il-bżonnijiet tan-nies ivarjaw. Jekk qed isir reklutaġġ għax hemm iktar bżonnijiet, ovvjament se jiżdiedu l-pagi.

IĊ-CHAIRPERSON: Però inti tifhem li kien hemm CBE li qal li m’hemmx bżonn skrivana...

IS-SUR SHAUN CAMILLERI: Le, s-CBE ma qalx li m’hemmx bżonn skrivana, imma ma kienx jinkludi l-iskrivana miegħu. 

IĊ-CHAIRPERSON: F’paġna 19 tar-rapport, l-Awditur jgħid hekk:

“NAO’s review of MCH’s CBE in fact showed that no request for clerical staff was included.”.

IS-SUR SHAUN CAMILLERI: Għall-fatt li ma kenux jiġu reklutati skrivana mal-Gvern.

IĊ-CHAIRPERSON: L-Awditur qed jgħid li m’għamiltux talba għal skrivana. Fis-CBE qatt ma saret it-talba formali biex jiġu sekondati jew impjegati clerical staff. Korrett?

IS-SUR SHAUN CAMILLERI: Safejn naf jien, le.

IĊ-CHAIRPERSON: Għax inti tista’ tagħmel it-talba u jgħidulek li m’għandhomx, imma lanqas sa dak il-punt ma wasal l-isptar. L-isptar ma talabx u qalulu li m’għandhomx u allura qaleb fuq il-kuntratt, imma sempliċement qatt m’għamel talba.

IS-SUR SHAUN CAMILLERI: Naħseb li t-timeline kienet hekk: kien intalab fi żmien qabel ma kont hemm jiena, imbagħad indunaw li mhumiex qed jiġu u allura, as a measure to resolve the issue, inħareġ il-kuntratt klerikali għall-ħabta tal-2015. Ladarba kien hemm din ir-riżorsa biex tagħmel tajjeb għal dan il-bżonn, ma baqgħux jitolbu. Ejjew nassumu li kien hemm bżonn 100, u dawn qatt ma ġew, imbagħad sar il-kuntratt u l-100 ġew. Jekk inti m’intix kuntent bil-kuntratt u se titlob għal 100, anke jekk dawn il-100 jiġu, fl-aħħar se tispiċċa b’200 għax lill-oħrajn mhux se taqbad u tkeċċihom. Il-kuntratt kien alternattiva għall-fatt li l-Gvern – milli fhimt – ma kienx jimpjega skrivana.

IĊ-CHAIRPERSON: Ir-rapport jgħid li f’MCH kien hemm kuntrattur li fost l-obbligazzjonijiet tiegħu dik li jfittex fis-suq għal nies li lesti jiġu jaħdmu bħala skrivana fl-isptar, però l-isptar spiċċa fis-sitwazzjoni assurda li minflok il-kuntrattur ifittex il-ħaddiema biex jidħlu jaħdmu b’dan il-kuntratt, kien hemm qisu kommunikazzjoni diretta mal-Ministeru għas-Saħħa, speċifikament maċ-Chief of Staff, u dan kien litteralment jibagħtilhom in-nies hu. Inti konxju minn din l-istruttura?

IS-SUR SHAUN CAMILLERI: Le, sirt naf biha għax qrajtha fir-rapport. Kif diġà għedt, jien ma kontx niġi involut fiha u ma kellha x’taqsam xejn miegħi.

IĊ-CHAIRPERSON: Jiġifieri inti bl-ebda mod ma kont involut biex tara kif qed isir ir-reklutaġġ. Min kien ikun il-persuna li tara...?

IS-SUR SHAUN CAMILLERI: Il-persuna li kien hawn jixhed il-ġimgħa l-oħra.

IĊ-CHAIRPERSON: Jiġifieri hu kien jikkomunika maċ-Chief of Staff tal-Ministru.

IS-SUR SHAUN CAMILLERI: Ma nafx x’kien jagħmel, imma hu kien jieħu ħsieb ir-reklutaġġ.

ONOR. ROBERT CUTAJAR: Ftit ilu kont qed tagħmel aċċenn għall-istat li kienu jinsabu fih is-swali. Ironikament, proprju llum...

IS-SUR SHAUN CAMILLERI: Jekk ma jimpurtax nikkoreġik.  Jien kont qed nitkellem b’mod  ġenerali għax fit-tliet snin li għamilt mhux żgur dħalt fis-swali kollha.

ONOR. ROBERT CUTAJAR: Naqblu. Però b’kumbinazzjoni fuq The Malta Independent tal-lum hemm li “Richmond Foundation demands Mount Carmel be closed...” minħabba l-“horrid state of the hospital wards”.  Allura l-flus li ntnefqu, dawk il-pagamenti li int kont tiċċertifika biex jitħallsu, kienu money down the drain? Tirrikonoxxi li dak li qed jgħidu llum Richmond Foundation allura jfisser li dawk il-flus – u m’aħniex qegħdin nitkellmu dwar ftit għexieren ta’ ewro – kienu money down the drain? Jekk intnefqu dawk il-flus u daħlu dawk il-ħaddiema u llum Richmond Foundation – mhux jien jew il-kollegi tiegħi madwar din il-mejda – qed tgħid li għandu jingħalaq MCH, ma tħossx li xi mkien, xi ħaġa ma saritx kif suppost?

IS-SUR SHAUN CAMILLERI: Again, with hindsight, kulħadd bravu, imma dak iż-żmien meta beda jsir sforz biex jiġu rranġati... Pereżempju jien rajt kmamar tal-banju jinqalgħu biex isiru ġodda. Kien jiġi għalija s-senior foreman biex jurini x’qed jagħmel ħalli meta jiġi jitlobni biex jixtri l-affarijiet inkun naf għalfejn. Jien rajt kmamar tal-banju ġodda jsiru u sistemi sħaħ ta’ pajpijiet tal-ilma jinbidlu.  Kienu qaluli li anke sar legging mal-pajpijiet. Kieku jien kelli lil ommi, jew lil missieri jew lil xi ħadd jiġi minni hemmhekk qed jinħasel bl-ilma kiesaħ f’Jannar u qed jintnefqu l-flus biex isir il-legging mal-pajpijiet tal-ilma ħalli almenu jinħaslu bil-fietel, ma kontx ngħid li kienu money down the drain! 

IĊ-CHAIRPERSON: Qed nitkellmu dwar l-2016 u l-2017. Ix-xhud li kien hawn il-ġimgħa l-oħra  qal li kien sab sitwazzjoni tal-waħx ġewwa MCH, fost affarijiet oħra pazjenti li kienu – ma nafx għadhomx – kostretti jieħdu showers kesħin fix-xitwa, sal-punt li dan anke jeffettwa l-medikazzjoni tagħhom. Jiġifieri minbarra li huwa kiesaħ, jeffettwa wkoll il-kundizzjoni ta’ saħħet il-pazjenti. Inti li kont tkun hemmhekk kuljum kemm taħseb li kien reali dak li qal?  Din il-ġimgħa rajna diversi artikli, wieħed wara l-ieħor, kollha jitkellmu dwar din is-sitwazzjoni, qisu nfetaħ l-għatu u kulħadd jaf xi ħaġa. Tista tgħidilna ftit fuq din tax-showers, pereżempju?

IS-SUR SHAUN CAMILLERI: Jien qatt ma rajt pazjenti jinħaslu, ħalli d-diskors ikun ċar,  u qatt ma dħalt nittestja l-ilma biex nara jekk ikunx jaħraq jew kiesaħ, biss madum imkisser u mxellef, kif semma x-xhud tal-ġimgħa l-oħra, rajt. Naturalment jien ma rajtx l-isptar kollu.

IĊ-CHAIRPERSON: Inti, bħala financial controller, nimmaġina kellek ir-recurrent expenditure tal-pagi, eċċ, u kellek ukoll... 

IS-SUR SHAUN CAMILLERI: Kelli baġit u kont nara x’għandna bżonn on a daily basis.

IĊ-CHAIRPERSON: Mill-baġit kollu ta’ madwar €35 miljun fis-sena, kemm kien imur għall-capital expenditure (capex)?

IS-SUR SHAUN CAMILLERI: Fl-ewwel sena l-capex kien ta’ madwar €300,000, imbagħad tela’ għal €2 miljun, u jekk m’iniex sejjer żball din is-sena huwa €6.5 miljun.

IĊ-CHAIRPERSON: Għalxiex kien imur dan il-capex? Din il-ġimgħa rajna ritratti ta’ kmamar tal-banju fi stat ħażin ħafna, tfaċċaw ritratti ta’ soqfa bil-puntali, smajna bl-istorja ta’ nies jieħdu showers fil-kesħa, madum imkisser li jipperikola l-ħajja ta’ min jimxi fuqu... Meta tlaqt inti, is-sitwazzjoni...?

IS-SUR SHAUN CAMILLERI: Meta tlaqt jien kien qed isir xogħol biex tiġi rranġata sala waħda partikolari, li kienet tieħu over hall sħiħ, u l-ispejjeż li kienu qegħdin isiru għaliha kienu qed imorru f’materjal, kuntrattur, periti, konsulenti, bħal pereżempju, fire consultant, eċċ. U l-affarijiet kienu qed isiru b’mod serju. Bħala stop gap measures kienu qed isiru proċeduri oħrajn ġo swali oħra għax jekk qed tirranġa sala, ma tistax titlaq it-18 l-oħra għal riħhom! Allura b’xi mod ingħatat prijorità lill-affarijiet li setgħu jsiru, bdew isiru on the side, u as a main focus kienet qed issir sala, with the hope li kif titlesta tibda oħra, oħra, u oħra, sakemm jiġu refurbished is-swali kollha.

IĊ-CHAIRPERSON: Naqblu li dan irid isir permezz ta’ tendering?

IS-SUR SHAUN CAMILLERI: Iva, u kienu joħorġu tenders, però again, ma kontx nidħol fihom.

IĊ-CHAIRPERSON: Qed ngħid hekk għax ix-xhud li kellna l-ġimgħa l-oħra qalilna li s-sitwazzjoni tant kienet prekajra li kellu jingaġġa lil dawn in-nies “attaparsi” skrivana biex jagħmlu dawn il-handyman jobs. Però f’dan it-tip ta’ tibdil kbir ma jintużawx dawn in-nies imma probabbilment jitqabbad kuntrattur minn barra. Jiġifieri meta tgħidu li biddiltu l-madum tal-kmamar tal-banju, ix-showers, eċċ., kienu qed jintużaw in-nies li daħlu taħt dan il-kuntratt biex jagħmlu x-xogħol?

IS-SUR SHAUN CAMILLERI: Eżatt.

IĊ-CHAIRPERSON: Inkun korrett jekk ngħid li għal dawn ix-xogħlijiet ġew ingaġġati kuntratturi minn barra?

IS-SUR SHAUN CAMILLERI: Le, sakemm ma bediex ix-xogħol fuq din il-ward li qed tiġi overhauled, ix-xogħol kien isir kollu min-nies intern, kemm min-nies tal-manutenzjoni tas-Servizz Pubbliku, kif ukoll minn dawn in-nies li kienu jżommu s-slielem li kienu jaħdmu fuq l-affarijiet żgħar. Dan bħal meta tiżbogħ ħajt id-dar, naħseb hawnhekk ilkoll kapaċi niżbgħu ħajt, imma mhux se mmorru niddeldlu ma’ opra morta biex niżbgħu l-appoġġ kollu!  Jiġifieri dawn in-nies kienu jagħmlu the little jobs which at the time made the difference.

IĊ-CHAIRPERSON: L-Awditur jgħid li mhux talli dawn ma kenux skrivana, u  mhux talli ġew assigned biex jagħmlu xogħol manwali, talli effettivament uħud minnhom ma kenux kapaċi għal dan ix-xogħol. U jsemmi b’mod partikolari li kienu jiġu assigned biex jagħmlu xogħol tal-elettriku, però ma kellhomx ċertifikat u allura l-isptar xorta kellu jingaġġa nies minn barra.   Jiġifieri l-Awditur jgħid li z-zalza ġiet ogħla mill-ħuta, għax iddaħħlu taparsi bħala skrivana, spiċċaw jagħmlu xogħol manwali, però x-xogħol manwali ma kenux kapaċi jagħmluh u l-isptar spiċċa xorta jingaġġa nies minn barra. Dan huwa minnu jew le?

IS-SUR SHAUN CAMILLERI: Mingħajr ma ninstema’ pastaż, forsi nikkoreġi fatt għax naf biċ-ċert li ġew ingaġġati nies minn barra biex jagħmlu overhaul ta’ ward li fiha madwar 1,000 metru kwadru. Safejn naf jien, hemm biss żewġ electricians li huma kwalifikati, u naħseb li huwa impossibbli li tnejn min-nies jgħaddu l-wires ta’ sala li fiha tommna u li kienet traqqad fiha madwar 23 ruħ. Jista’ jkun li l-kritika tal-Awditur hija ftit iebsa ż-żejjed. Jista’ jkun li electrician wieħed ibbiddel nofs tużżana points għax forsi tkun inħarqet xi kamra, imma na nistax nifhem kif żewġ electricians jistgħu jagħmlu sala sħiħa!

IĊ-CHAIRPERSON: Li qed jgħid l-Awditur huwa li allura suppost issuplimentajtu ż-żewġ electricians b’electricians oħra biex ma jibqgħux tnejn, però effettivament in-nies li ġew imqabbda ma kenux tajbin biex ikunu electricians. Allura spiċċajtu biż-żewġ electricians li kienu tal-post, suppost issuplimentajtu b’dawn in-nies biex itaffulhom ix-xogħol, però effettivament ma kenux kompetenti u kwalifikati u allura xorta spiċċajtu tingaġġaw nies minn barra. Jirriżultalek dan?

IS-SUR SHAUN CAMILLERI: Le, għax fil-verità ma kenitx xi ħaġa li kont involut fiha jien. Ippruvajt nagħtik l-aħjar view point tiegħi from an outsider’s perspective u milli naf, però ma nistax nifhem għalfejn qed tagħmilli l-mistoqsija ta’ jekk il-persuna li ġiet ingaġġata ma kenitx kompetenti allura għalfejn ġiet ingaġġata, għax ma kontx jien li ngaġġajtha.

IĊ-CHAIRPERSON: Xogħlok kien biss li tara l-invoice u toħroġ il-pagament.

IS-SUR SHAUN CAMILLERI: Amongst other things li m’għandhom x’jaqsmu xejn ma’ dan li qed nitkellmu dwaru.

ONOR. ALEX MUSCAT: Qed nifhem sewwa li parti mix-xogħol tiegħek marbut ma’ dan il-kuntratt kien li tara li jitħallsu l-kuntratturi li kienu qed jipprovdu dawn is-servizzi?

IS-SUR SHAUN CAMILLERI: Eżatt. Mill-payroll department kienu joħorġu l-listi ta’ x’jippalmjaw in-nies filgħodu u filgħaxija, jaraw kull individwu kemm kellu sigħat f’dak ix-xahar, l-ammonti tas-sigħat imorru għand il-kuntruttur, il-kuntrattur iħallas il-pagi lill-individwi – mhux l-ewwel darba jew tnejn li l-impjegati marru b’xi problema għand il-payroll officer tiegħi stess għax forsi jkollhom inqas paga – wara ftit jiem jew ġimgħat – skont l-accounts department tal-kuntrattur – konna nirċievu l-invoice, konna nqabbluha mal-istess ħinijiet li nkunu bgħatna lill-kuntrattur qabel billi nagħtuhom lir-respective managers, dawn kienu jiffirmaw biex jikkonfermaw li l-ħinijiet vera nħaddmu, u fl-aħħar tiġi pproċessata l-invoice.

ONOR. ALEX MUSCAT: Jiġifieri meta tgħid li l-ħaddiema li jkunu ppalmjaw, qed tinkludi l-ħaddiema tas-Servizz Pubbliku?

IS-SUR SHAUN CAMILLERI: Safejn naf jien il-ħaddiema tal-Gvern ma jużawx palm reader.

ONOR. ALEX MUSCAT: Mela qiegħed tirriferi għall-ħaddiema tal-kuntrattur?

IS-SUR SHAUN CAMILLERI: Eżatt.

ONOR. ALEX MUSCAT: Jiġifieri din kienet sistema speċifika biex tikkontrolla dan il-kuntratt partikolari.

IS-SUR SHAUN CAMILLERI: Dan il-kuntratt u kuntratti oħrajn. As a general rule of thumb, kull min ikun impjegat mal-kuntrattur fl-isptar juża l-palm reader, u min ikun jaħdem mas-Servizz Pubbliku jiffirma jew juża l-punch clock.

ONOR. ALEX MUSCAT: Jiġifieri tista’ tgħid li kellkom is-sistemi in place biex tassiguraw li jekk suppost hemm jaħdmu 150 ruħ b’dan il-kuntratt, effettivament dawn kienu qed jirrapurtaw għax-xogħol u mhux qed jitħallsu għal xejn?

IS-SUR SHAUN CAMILLERI: Nemmen li iva għax bniedem bilfors irid juża l-palm reader filgħodu u jerġa’ juża l-palm reader filgħaxija u hemm il-manager tiegħu li qed jikkonferma s-sigħat tiegħu. Ovvjament jien ma stajtx inkun l-isptar mal-150 ruħ kollha l-ħin kollu għax hemm anke min jaħdem fil-weekends...

ONOR. ALEX MUSCAT: Lil hinn minn dan, bħala sptar u bħala managment, kontu taraw li jekk kontu qed tħallsu sabiex tieħdu servizz mingħand dan il-kuntrattur partikolari għal 150 ruħ, li jinkludu klerikali kif ukoll dawk li mhumiex klerikali, dak is-servizz kien fil-fatt qiegħed jingħata?

IS-SUR SHAUN CAMILLERI:  Iva. Jien kont komdu nħallas l-invoice għax bir-riżorsi li kelli naħseb li kien hemm kontrolli biżżejjed biex jiġu vverifikati l-ammonti.

ONOR. ALEX MUSCAT: L-Awditur kien pjuttost kritiku dwar il-fatt li ma kienx hemm il-mekkaniżmu in place sabiex il-managament tal-isptar jara li effettivament hemm kontroll u moniteraġġ tajjeb ta’ dak il-kuntratt. Għaliex taħseb li l-Awditur wasal għal din il-konklużjoni? Inti qed tgħid li kontu qed tassiguraw li jekk il-ħaddiema suppost qed jagħtu “tant” sigħat ta’ xogħol kuljum, fil-fatt kienu qegħdin jagħtuhom, u anke li mhux minn 150 ġew 50. Għaliex taħseb li wasal għal din il-konklużjoni l-Awditur?

IS-SUR SHAUN CAMILLERI: Kif interpretajha jien, l-Awditur jikkritika l-fatt li ċertu xogħol li suppost kien qed jagħmel il-kuntrattur mil-lat amministrattiv, kien qed isir minn nies tas-Servizz Pubbliku. Jien stajt nikkonferma, permess tal-palmings u l-firem, li bniedem kien qiegħed preżenti għal tmien sigħat xogħol, però bniedem huwa differenti minn ieħor, fis-sens li jkun hemm min fi tmien sigħat jagħti “X”, u ieħor li jagħti “Y”.  Sakemm ma kenux jiġbdulna l-attenzjoni għal dan il-line managers tagħhom biex aħna nkunu nistgħu mmexxuha ‘l quddiem lejn il-kuntrattur, ma stajniex inkunu nafu.

ONOR. ALEX MUSCAT: Jiġifieri hija kwestjoni ta’ produttività iktar milli jekk kenux fiżikament qed jirrappurtaw għax-xogħol.

IS-SUR SHAUN CAMILLERI: Eżattament; fiżikament kienu jkunu hemmhekk.
ONOR. ALEX MUSCAT: Minn kif qed tgħid, inti kellek il-managers u n-nies ta’ taħtek li qed jikkonfermaw li fil-unit tagħhom partikolari dawk is-sigħat effettivament saru.

IS-SUR SHAUN CAMILLERI: Eżatt.  Il-managers li għandhom in-nies subcontracted taħthom fl-aħħar tax-xahar kienu jirċievu karta, bħalma kont jirċievi jien għan-nies tiegħi, li riedu jiffirmaw u jagħmlu tajjeb għalihom. Jien kuljum kont insib ċans sabiex nagħti daqqa t’għajn u nara li “A”, “B” u “C” qegħdin hemm, imma ovvjament ma nistax noqgħod nara x’jagħmel kull manager.

ONOR. ALEX MUSCAT: Imma safejn kont responsabbli inti u mill-informazzjoni li għandek,  inti tista’ tgħid li l-flus li tħallsu lil dan il-kuntrattur għal dawn il-ħaddiema kienu ġustifikati għax in-nies kienu qegħdin hemmhekk jaħdmu.

IS-SUR SHAUN CAMILLERI: Iva. L-invoices kienu jkunu ffirmati kollha mill-heads rispettivi u ġieli anke miċ-Chief Operating Officer (COO) stess.

ONOR. ALEX MUSCAT: Jiġifieri f’dak is-sens tista’ tgħid li ma kienx hemm xi forma ta’ abbuż fejn xi ħadd ikun bagħtilkom invoice għal iktar ħaddiema milli fil-verità kien hemm.

IS-SUR SHAUN CAMILLERI: Le. Li kien jiġri regolarment kien li, pereżempju, suppost tkun ġiet invoice ta’ 110 sigħat u minflok ġiet invoice ta’ 100 siegħa mbagħad ix-xahar ta’ wara tiġi invoice b’dawk l-10 sigħat differenza. Komunikazzjoni bejnietna kien hemm il-ħin kollu u ġieli anke poġġejna mal-awdituri tal-kuntratturi biex jifhmu fejn qed naqblu u fejn m’aħniex naqblu għax il-core business tal-kuntrattur is providing the service u l-accountancy tagħhom ikun ftit batut u għalhekk kienu jiddelegaw dawn l-issues lill-awdituri. Jiġifieri fejn ma qbilniex saru laqgħat mal-awdituri, u għidnilhom fejn ma konniex qed naqblu u kif ridna li toħroġ l-invoice, fis-sens ta’ kif ikunu maqsuma s-sigħat biex inkunu nistgħu niċċekkjawhom aħjar. 

ONOR. ALEX MUSCAT: Nifhem li s-CBE ma kienx jinkludi ħaddiema li jkunu ġejjin minn servizz ta’ kuntratt bħalma huwa dan imma kien jinkludi ħaddiema tas-Servizz Pubbliku.  Qed ngħid sew?
IS-SUR SHAUN CAMILLERI: Safejn naf jien is-CBE isir għall-ħaddiema tas-Servizz Pubbliku.

ONOR. ALEX MUSCAT: Allura f’dan il-każ ma kienx se jinkludi l-iskrivana li kienu qed jiġu ngaġġati b’dan il-kuntratt.  Hux hekk?

IS-SUR SHAUN CAMILLERI:  Però safejn naf jien – ma nafx jekk semmihiex l-Awditur fir-rapport tiegħu – f’CBEs preċedenti kienet saret talba għal maintanance people bħal bajjada, fitters, plumbers, electricians, eċċ. 

ONOR. ALEX MUSCAT: Ħalli nieħdok ftit fuq is-sitwazzjoni pjuttost partikolari, li naħseb illum jaċċettaha kulħadd, li jinsab fiha l-isptar. Jidher li kemm domt inti tokkupa dik il-funzjoni, ir-risposta tal-management kienet li almenu jipprova jirranġa dak li kien l-iktar urġenti bin-nies tal-post, u milli qed nifhem jien għalhekk kienu qegħdin jiġu ngaġġati dawn in-nies.  Però in the long run bħala management – u ma nafx jekk inti kontx involut jew kontx responsabbli – kontu qegħdin tagħmlu xi forecasts ta’ x’investiment għandu bżonn l-isptar biex jintnefaq il-kapital  neċessarju biex ikun jista’ jiġi rranġat l-isptar?

IS-SUR SHAUN CAMILLERI: Kienu saru meetings, kienu ġew nies mill-Foundation for Medical Services (FMS), li hija l-arm tal-ministeru relatata ma’ bini u manutenzjoni tal-isptarijiet, ikejlu u jaraw, pereżempju, kemm tiġi tiswa kamra; raw il-bżonnijiet u saru presentations għand il-Ministeru tal-Finanzi biex jintalbu fondi ħalli dan l-isptar jiġi rranġat. 

ONOR. ALEX MUSCAT: U li kieku, dawn kienu se jkunu fir-responsabilità tagħkom, jew imbagħad tkun l-FMS li tagħmel dan l-investiment kapitali fl-isptar?

IS-SUR SHAUN CAMILLERI: Sakemm kont hemmhekk jien, il-flus kien jirċevihom MCH. L-FMS li jagħmlu huwa li jipprovdu l-expertise, jiġifieri they pool in the architects, draughtsmen,  engineers etc.

ONOR. ALEX MUSCAT: Kienu ħarġu xi stimi?

IS-SUR SHAUN CAMILLERI: Iva, kont rajt xi emails u niftakar li kienu ħarġu stimi, imma ma naħsibx li tas-swali kollha.
ONOR. ALEX MUSCAT: Tista’ tgħid x’ammonti kienu qegħdin jiġu ndikati?

IS-SUR SHAUN CAMILLERI: Ma nafx, imma they ran into millions. 

ONOR. ALEX MUSCAT: Għal uħud mis-swali jew għall-isptar kollu kemm hu? 

IS-SUR SHAUN CAMILLERI:  Għal uħud mis-swali. Jien nemmen li b’€1 miljun ma tvinċihiex sala jekk trid tagħmilha kif suppost, jiġifieri mhux sempliċement tiżbogħ daqsxejn il-ħajt u daqshekk. 

ONOR. ALEX MUSCAT: Minn dak li qed joħroġ minn din l-analiżi u mid-diskorsi li kellna hawnhekk,  qed nifhem li l-problema loġistika hi li ma tistax tagħlaq l-isptar, tirranġah u terġa’ ddaħħal il-pazjenti għax m’għandniex spazju ieħor fejn inpoġġuhom.  Meta kien qed isir maintenance fuq sala partikolari, x’kien qed jiġri? Il-pazjenti kienu jiġu spustjati minn sala għall-oħra?

IS-SUR SHAUN CAMILLERI: Saru arranġamenti biex il-pazjenti jinħarġu f’care fil-privat sabiex jiġu vakati s-swali u jkun jista’ jsir ix-xogħol. 

ONOR. ROSIANNE CUTAJAR:  Sur Camilleri, biex anke ngħaqqad ftit ma’ dak li kien qed jistaqsi l-kollega tiegħi, inti personalment ġieli ntlabt biex minn xahar għal xahar tħejji xi tip ta’ rapport bil-projected income and expenses? Kienet prassi li din issir? U jekk le, kont tagħmel dan l-eżerċizzju inti personali anke fir-rwol li kont tokkupa?

IS-SUR SHAUN CAMILLERI: Normalment kienu jsiru budgets tliet darbiet f’sena, l-ewwel konna nagħmluhom bejn Frar u Marzu, jiġu updated għall-ħabta ta’ Ġunju, u jerġgħu jiġu updated għal Ottubru. Ovvjament a budget is a leap in the dark, fis-sens li dak li tkun qed tagħmel hu li tara xi nfaqt din is-sena, iżżid magħhom x’affarijiet taħseb li se jkunu ġodda s-sena d-dieħla u forsi tnaqqas x’għamilt din is-sena. Jiġifieri jekk qegħdin nagħmlu ward “A” u għandna baġit għaliha, nafu li s-sena d-dieħla se nagħmlu ward “B” imma ward “B” hija iżgħar, allura nnaqqsu l-ispejjeż ta’ ward “A” u nżidu l-ispejjeż ta’ ward “B”.  Dawn kienu jsiru regolarment and from what I can recall, dejjem issottomettejthom fil-ħin. 
ONOR. ROSIANNE CUTAJAR: Jiġifieri dan l-eżerċizzju, għalkemm ma kienx isir minn xahar għal xahar, kien isir.

IS-SUR SHAUN CAMILLERI: Kien isir over a span of a year. 

IĊ-CHAIRPERSON: Sur Camilleri, fl-2016 inti dħalt bħala financial controller f’MCH. L-Awditur Ġenerali f’paġna 18 tar-rapport għamel graph tal-mod kif ġew impjegati dawn l-iskrivana, li terz minnhom ma kienu skrivana xejn, u minn din il-graph huwa evidenti li kien hemm spike, fis-sens li dawn ittripplaw f’Ġunju 2017. F’Ġunju 2017 minbarra li kien hawn l-elezzjoni ġenerali fil-pajjiż, kien hemm xi raġuni oħra għalfejn inħass il-bżonn li l-ammont ta’ clerical staff li kien hemm fl-MCH jirdoppja?

IS-SUR SHAUN CAMILLERI: Ma nistax nirrispondik għax ma kontx il-persuna responsabbli.

IĊ-CHAIRPERSON:  M’għandekx spjegazzjoni kif filli qegħdin...? F’Jannar kienu jammontaw għal 75 u f’Ġunju telgħu għal 150.

IS-SUR SHAUN CAMILLERI: M’għandix spjegazzjoni.

IĊ-CHAIRPERSON: Forsi tgħidli għax f’Ġunju 2017 kontu qlajtu xi ħaġa partikolari. 

IS-SUR SHAUN CAMILLERI: Li nista’ ngħidlek hu li l-persuna li kien hawn tixhed il-ġimgħa l-oħra kienet il-persuna responsabbli mill-ingaġġar tal-ħaddiema.

IĊ-CHAIRPERSON: U anke hu qalilna li ma kellux raġuni.

ONOR. ALEX MUSCAT: Ma ġiex irrappurtat hekk.

IĊ-CHAIRPERSON: Jien kont hawnhekk, m’hemmx għalfejn nara x’ġie rrappurtat! Meta staqsejnih speċifikament jekk kienx hemm xi raġuni partikolari għalfejn f’Ġunju 2017 kien hemm din l-ispike, fejn litteralment irduppjaw il-ħaddiema...

IS-SUR SHAUN CAMILLERI: Li nista’ ngħidlek hu staqsi lilu għax hu kien responsabbli.  Jien ma kont involut bl-ebda mod.

IĊ-CHAIRPERSON: Intom kontu tingaġġaw in-nies fl-aħħar tax-xahar? Forsi tagħmlu eżerċizzju...

IS-SUR SHAUN CAMILLERI: M’għandix idea għax qatt ma ngaġġajt nies, anzi qed nigdeb għax kont ħadt ħsieb kuntratt żgħir għal bejn madwar ħames accountancy people, u dawk kienu n-nies li kont responsabbli minnhom jien. Kont nitkellem mas-supplier, kien jibgħatli s-CVs u kont nagħmel l-interviews bl-HR Manager preżenti.  Dawk kont ningaġġahom jien, imma other than that...

IĊ-CHAIRPERSON: Dan l-ammont spara ‘l fuq f’Ġunju u għadna nġorruhom sal-lum. Kieku kelli nagħmel ġudizzju ta’ x’ġara kont insib li fix-xahar tal-elezzjoni l-ammont tela’ għal 150 u 160 u by and large baqa’ f’dawk l-akkwati. 

IS-SUR SHAUN CAMILLERI: M’għandix spjegazzjoni għal dan.

IĊ-CHAIRPERSON: U lanqas hemm spjegazzjoni loġika.

IS-SUR SHAUN CAMILLERI: Le, għax ma kontx jien il-persuna responsabbli.

IĊ-CHAIRPERSON: Però hemm spjegazzjoni loġika għalfejn ġara hekk?

IS-SUR SHAUN CAMILLERI: Jien m’għandix.

IĊ-CHAIRPERSON: Jiġifieri m’hemmx spjegazzjoni loġika għalfejn sploda l-engagement ta’ dawn in-nies bid-doppju fix-xahar tal-elezzjoni.

ONOR. ROBERT CUTAJAR: F’Jannar, meta kontu qegħdin tippreparaw il-baġit, kien jindikalek x’imkien li f’Ġunju kontu se timpjegaw “X” amount u li r-recruitment kien se jispara ‘l fuq? Mill-projections tagħkom fi Frar ma rriżultalekx xi mkien li f’Mejju kontu se tiġu bżonn iktar ħaddiema?

IS-SUR SHAUN CAMILLERI: Ma niftakarx li kienet ġiet miġbuda din l-attenzjoni.

ONOR. ROBERT CUTAJAR: Mill-memorja ma tiftakarx.

IĊ-CHAIRPERSON: Inti kont tkun infurmat li pereżempju “din” il-ġimgħa l-kuntrattur żied erba’ jew ħames impjegati?

IS-SUR SHAUN CAMILLERI: Le, fl-aħħar tax-xahar kienu joħorġu l-palmings u jiena kont nibgħathom għand il-manager tagħhom biex jikkonfermahom; ġieli kien hemm managers li qaluli li ma jkunx veru li jkunu daħlu f’dik il-ġurnata partikolari.

IĊ-CHAIRPERSON: Fil-fatt paragrafu 3.2.4 li hemm f’paġna 19 tar-rapport jikkonferma dan li qed tgħid int għax wara li l-Awditur staqsik jekk tistax tispjega kif kien hemm din iż-żieda jingħad li:

“the Financial Controller asserted that he only became aware of this situation once the first significantly higher priced invoice was presented for processing. MCH Financial Controller also highlighted that not being adequately notified of this increase meant that proper budgeting could not be undertaken, which situation put MCH in significant financial strain.”.

Jiġifieri l-Awditur qed jgħid li inti f’daqqa waħda ġejt iffaċċjat b’mod mhux spjegabbli b’din l-isplużjoni fl-invoice u li poġġietlek financial strain. 

IS-SUR SHAUN CAMILLERI: Eżattament. Imbagħad jien ċempilt lid-Direttur Ġenerali u għedtlu li qed ninnota dawk iż-żidiet u li ma kellix biex invinċihom sa “ammont” ta’ xhur oħra. 

IĊ-CHAIRPERSON: U d-Direttur Ġenerali solvihielek, fis-sens li ħallastuhom, ma qallekx biex tnaqqas.  Mhux hekk? 

IS-SUR SHAUN CAMILLERI: Hekk hu.

IĊ-CHAIRPERSON: L-Awditur jagħmel ukoll riferenza għal kuntratt ieħor tal-cleaning services u  jagħti wkoll ċamata dwar il-mod kif qed jiġi amministrat dan il-kuntratt. X’taf tgħidilna fuq dan il-cleaning services contract?

IS-SUR SHAUN CAMILLERI: Dan basically jimpjega ammont ta’ nies li jikkaverjaw it-tindif tal-isptar. Safejn naf jien nies tas-Servizz Pubbliku li huma cleaners hemm, give and take, inqas minn għaxra from what I recall, u llum jaf hemm inqas. Jiġifieri basically dan huwa kuntratt li jimpjega nies li huma responsabbli mill-indafa tal-isptar. 

IĊ-CHAIRPERSON: Taf tgħidilna dan il-kuntratt kif kien jiġi estiż?

IS-SUR SHAUN CAMILLERI: Safejn naf jien, il-kuntratt kien ittieħed as a stop gap measure  qabel dħalt jien. Meta dħalt jien kien qed jiġi evalwat kuntratt ieħor, liema kuntratt għal raġunijiet li ma niftakarx x’kienu, ġie mwaqqa’.  Jien kont Chairman ta’ bord biex nevalwaw kuntratt ġdid, I think it was late in 2016, fejn jidhirli li nbidlu l-ispecifications u l-bżonnijiet tiegħu u ovvjament il-kuntratt baqa’ jiġi mġedded għax ma tistax tħalli sptar mingħajr cleaners. 

IĊ-CHAIRPERSON: Imma tista’ toħroġ sejħa oħra.  Mhux hekk? 

IS-SUR SHAUN CAMILLERI: Iva, imma milli stajt nifhem, the current contractor qiegħed hemmhekk as a stop gap measure mill-kuntrattur ta’ qablu, imbagħad inħareġ kuntratt, inġabru l-offerti u kif konna qegħdin nanalizzaw l-offerti xi ħadd mill-membri qal li l-ispecifications ma kenux tajbin and the contract was withdrawn and new specifications were being drawn up. Jekk m’iniex sejjer żball, l-Awditur Ġenerali semmiha wkoll meta qal li sar tender document ieħor li qiegħed għand id-Dipartiment tal-Kuntratti biex jiġi evalwat.

IĊ-CHAIRPERSON: L-Awditur jgħid li dan huwa kuntratt li inizjalment ingħata fl-2015 għal tliet xhur bil-valur ta’ €446,880, imbagħad jinnota li llum – għax il-kuntratt baqa’ jiġġedded – għal sitt xhur qegħdin inħallsu €1.6 miljun. Jiġifieri ħad-doppju taż-żmien qegħdin inħallsu erba’ darbiet iktar.  Jiġifieri llum il-cost tal-kuntratt litteralment irdoppja. Kif tispjegaha din? Qegħdin innaddfu iżjed jew għola għax...

IS-SUR SHAUN CAMILLERI: L-invoices għolew. Niftakar li r-rata kull Jannar kienet togħla minħabba l-prekarjat u l-cost of living, eċċ. Mingħajr ma nidħol fil-mertu ta’ x’hemm bżonn fl-operat, nifhem li s-sigħat żdiedu u ladarba s-sigħat żdiedu nistgħu nassumu biss li hemm iktar bżonnijiet fl-isptar. 

IĊ-CHAIRPERSON: Allura dan huwa an increase in cost previst, jew bħall-kuntratt l-ieħor fejn kont tinqabad fuq sieq waħda u jkollok tagħmel talba lid-Direttur Ġenerali tad-dipartiment?

IS-SUR SHAUN CAMILLERI: Jien ma naf li kien hemm l-ebda talba partikolari għal żieda fil-kuntratt. Jien kelli ħabta nħares lejn il-kuntrattwali bħala kazzola waħda, jiġifieri jekk naf li qed nonfoq “X” fix-xahar u għandi flus għal “X”, jekk l-“X” ġie “2X” immur għand id-Direttur Ġenerali ngħidlu li qed nikkalkola li se jiġuni “daqstant” fl-aħħar tax-xahar u li fl-aħħar tas-sena se nkun “daqstant” minn taħt. Fl-istess diskursata li kien ikolli miegħu dwar il-kuntratt li għadna kemm semmejna kont ninvolvi wkoll dan il-kuntratt. Jiġifieri ma kontx inħares lejhom bħala kuntratt tal-cleaners u kuntratt tal-klerikali. Jien kont nirraġuna b’tali mod li ngħid li kuntrattwali għandi “daqstant” flus, sitt xhur qabel inkun ibbaġitjajt li ġejjin iqumu “daqstant”, u allura sal-aħħar tas-sena se nkun “daqstant” minn taħt.

IĊ-CHAIRPERSON: Però bħala fatt, fil-kuntratt tal-klerikali kont tinqabad fuq sieq waħda u jkollok tmur għand id-Direttur Ġenerali biex jagħtik iżjed, u fil-kuntratt tat-tindif statistikament juri li dan irdoppja. Irdoppja as planned jew irdoppja mbagħad you had to make up for it?

IS-SUR SHAUN CAMILLERI: I wasn’t aware that it was planned. 

IĊ-CHAIRPERSON: Jiġifieri f’daqqa waħda kuntratt jirdoppja fil-valur tiegħu – u jista’ ikun li huwa ġustifikat – però is it addressed biex tara kif irdoppja għall-istess tindif...? Forsi tista’ tgħidli li qabel kontu taħslu l-ħġieġ darba kuljum imbagħad bdejtu taħsluh darbtejn kuljum. Jiġifieri kien hemm justification? Inti semmejtli l-cost of living, eċċ., però dan kważi rdoppja għax minn €900,000 għal sitt xhur tela’ għal €1.6 miljun. I find it very hard to understand kif il-valur ta’ kuntratt jista’ kważi jirdoppja fi żmien daqstant qasir minħabba l-cost of living jew minħabba l-prekarjat. Hemm spjegazzjoni għal dan?

IS-SUR SHAUN CAMILLERI: Jien m’għandix spjegazzjoni partikolari.

IĊ-CHAIRPERSON: Who questions these things? Inti kulma tagħmel titlob lid-Direttur Ġenerali jagħtik il-flus?  Dak hu l-eżerċizzju li jsir? Nobody flags the situation?  Ħadd ma jgħid li qabel, il-kuntratt tat-tindif konna qegħdin  inħallsu lira għalih u issa qegħdin inħallsu żewġ liri?

IS-SUR SHAUN CAMILLERI: I used to flag whatever I would note. Id-Direttur Ġenerali kien jitkellem mal-Permanent Secretary, imbagħad il-Permanent Secretary, li fl-opinjoni tiegħi huwa in charge mill-operat, jara x’diskussjonijiet għandhom isiru, liema diskussjonijiet jien ma kontx involut fihom. 
IĊ-CHAIRPERSON:  Allura din inti tkun ressaqtha għall-attenzjoni xi mkien?

IS-SUR SHAUN CAMILLERI: Eżattament. Jien fejn kont nara any sort of increase kont niġbed l-attenzjoni għalih għax fl-aħħar mill-aħħar ix-xogħol ta’ accountant hu li jara x’intnefaq u x’hemm il-ħsieb li jintnefaq.

IĊ-CHAIRPERSON: Allura int għorkitek għajnejk li l-kuntratt tat-tindif irdoppja and you flagged it.

IS-SUR SHAUN CAMILLERI: Eżatt.

IĊ-CHAIRPERSON: X’kienet ir-reazzjoni after you flagged it? What happens when you would have flagged xi ħaġa bħal din?

IS-SUR SHAUN CAMILLERI: Ir-reazzjoni tkun li jgħiduli “thank you, we will handle it from our end”. 

IĊ-CHAIRPERSON: Taf kif ġiet handled?

IS-SUR SHAUN CAMILLERI: Le.

IĊ-CHAIRPERSON: Però naħseb tista’ tikkonferma li din ġiet handled billi jekk l-ammont irdoppja, tħallas id-doppju, qisu xejn mhu xejn. 

IS-SUR SHAUN CAMILLERI: Jekk ix-xogħol ikun sar u l-invoices ikunu ffirmati, il-ħlas irid isir. 

IĊ-CHAIRPERSON: Però irid ikun hemm spjegazzjoni. Kif il-valur tal-invoice jirdoppja it goes beyond ta’ jekk hemmx invoice jew le.  Mhux hekk? Jiġifieri kif il-valur tal-invoice jirdoppja doesn’t fall in your remit.

IS-SUR SHAUN CAMILLERI: Jien kont niġbed l-attenzjoni li from my point of view dik is-sitwazzjoni, at that point in time, was not sustainable.  Ma kontx ngħidilhom biex ma jżidux in-nies jew biex inaqqsuhom, imma kont ngħidilhom x’kont qed nara u kemm kont qed naħseb li għandi flus sal-aħħar tas-sena. Minn ġo l-uffiċċju tiegħi ma stajtx niddeċiedi fuq x’għandu bżonn u m’għandux sptar ta’ 100 tomna! I couldn’t be an armchair critic, allura kont inħalli dak li hemm bżonn isir u fejn nara li t-trends are out of their normal changes kont niġbed l-attenzjoni għalihom. 

IĊ-CHAIRPERSON: F’paġna 29 tar-rapport jingħad li:

“The financial value at which cleaning services at MCH are acquired far exceeds the maximum threshold for a call for quotations as set by the national public procurement regulations.”.

Jiġifieri l-Awditur hawnhekk qed jerġa’ jiġbed ftit widnejn whoever li l-mod kif qed jiġi mħaddem dan is-servizz tat-tindif imur oltre r-regolamenti kollha tal-Public Procurement. Min hu responsabbli? Fi struttura bħal din meta għandek l-Awditur qed jgħid li għandkom kuntratt li qed iqum id-doppju ta’ dak li kien, li l-valur tiegħu huwa ħafna ogħla mit-threshold fejn tista’ tagħti direct order, li qed jingħata direct order għal xi ħaġa li tqum id-doppju u allura dan joħloq unfair competition għax itellef opportunità lil min hu interessat joffri dan is-servizz u jbati l-isptar stess għax ma jkunx jaf x’hemm fis-suq u jista’ jkun li jġib xi ħaġa aħjar, min hi l-persuna responsabbli? M’iniex qed ngħid li inti, però min hi l-persuna responsabbli li kellha tara li going down this route exceeds the Public Procurement thresholds? 

IS-SUR SHAUN CAMILLERI: Fl-opinjoni tiegħi hija l-persuna li qed tuża l-kuntratt. Jiġiferi bħalma jekk jien id-dar xrobt “din it-tazza” u allura rrid nara kif se nerġa’ nimliha jew.... 
IĊ-CHAIRPERSON: Imma fl-istruttura ta’ MCH min kien responsabbli għal dan? 

IS-SUR SHAUN CAMILLERI: Fl-opinjoni tiegħi ladarba s-COO kien qed jingaġġa lin-nies, kellu jkun hu li jara li l-pożizzjoni tkun irregolarizzata kif għandha tkun.

IĊ-CHAIRPERSON: Qatt iddiskutejtu bejnietkom din il-materja?

IS-SUR SHAUN CAMILLERI: Not that I recall. 

IĊ-CHAIRPERSON: Is-COO l-ġimgħa l-oħra spjegalna wkoll li f’MCH hemm realtà ta’ persuni li qegħdin fil-cleaning services li evidentement mhumiex in-nies ideali biex ikunu f’dak l-ambjent partikolari. L-Awditur, rightly so, jgħid li meta għandek ambjent bħalma hu MCH, li huwa sensittiv ħafna, minbarra li trid tkun cleaner tajjeb irid ikollok kwalitajiet oħrajn. U jiġbed ukoll widnejn l-amministrazzjoni u jgħid li huwa evidenti li hemm nies li qed ikollhom kuntatt mal-pazjenti who should never be there. Għandek opinjoni dwar din?

IS-SUR SHAUN CAMILLERI:  L-opinjoni klinika tiegħi hija żero; jien qatt ma kont tabib u lanqas jiena infermier. 

IĊ-CHAIRPERSON: Imma qatt ġiet diskussa? Nimmaġina li kont tpoġġi f’xi bord jew kumitat. 

IS-SUR SHAUN CAMILLERI: Kont inpoġġi, imma ma nafx biha. 

ONOR. ALEX MUSCAT: Sur President, dwar l-istimi marbutin mal-cleaning liema ċifra qegħdin nikkwotaw? Meta kont qed tiġbed l-attenzjoni għall-valur tal-kuntratt tal-cleaning services, minn fejn kont qed tikkwota, jekk jogħġbok?

IĊ-CHAIRPERSON: Minn paragrafu 4.1.2 li hemm f’paġna 28 fejn qed jingħid li għal tliet xhur kien hemm price tag ta’ €446,000 u fil-mument li nkiteb dan ir-rapport kien ġie estiż for a further  six month period with a price tag of €1.6 million. That works out practically d-doppju; ftit inqas mid-doppju.

ONOR. ALEX MUSCAT:  Grazzi.
IĊ-CHAIRPERSON: Is-Sur Dalli l-ġimgħa l-oħra spjegalna li hemm problema kbira ta’ security, fis-sens li kellkom, jew għandkom, jew għad hemm, sitwazzjoni fejn ikollok numru ta’ pazjenti fl-isptar li jaħarbu. Għandek knowledge ta’ din ir-realtà? 

IS-SUR SHAUN CAMILLERI: Ġieli qrajt, bħalma jaqra kulħadd, li... 

IĊ-CHAIRPERSON:  Qed jgħid li trid tiġi ndirizzata għal dak li għandu x’jaqsam ma’ security, eċċ. 

IS-SUR SHAUN CAMILLERI: Nemmen li hemm nuqqasijiet fejn jidħol security, fil-fatt kull fejn tfittex se ssib nuqqasijiet, u fl-opinjoni tiegħi l-Awditur dak huwa xogħlu, ċioè li jiġbed l-attenzjoni għal dawn in-nuqqasijiet biex hopefully jaqgħu fuq widnejn li jagħtu importanza lil dawn ir-rakkmandazzjonijiet bit-tama li għada jkun aħjar mil-lum. Nista’ ngħid li meta kont hemm jien kien hemm ħafna inqas security personnel milli hemm illum u ninsab ċert li kemm domt hemmhekk jien l-ammont żdied. Naf anke li kien ġie head of security minn sptar ieħor biex jagħti rakkmandazzjoniiet hu wkoll u pprepara rapport però kemm minnhom ġew implimentati ma nistax ngħidlek.

IĊ-CHAIRPERSON: Hawn iktar mistoqsijiet? (Onor. Membri: No) Nirringrazzja lil kull min ħa sehem f’din il-laqgħa u naġġorna l-Kumitat għal data u b’aġenda li jiġu komunikati fil-ġranet li ġejjin.

Fit-3:57 p.m. il-Kumitat aġġorna.
